
ABSTRAK 

Satu kajian mengenai kesan pembalakan secara terpilih terhadap komuniti burung telah 

dijalankan di habitat hutan hujan tropika tanah pamah dipterokarp di kawasan Lembah 

Danum. Kajian ini yang menumpu kepada burung pemakan buah dan burung pemakan 

serangga telah dilaksanakan pada bulan Oktober dan November 2007. Sebanyak empat 

lokasi persampelan telah dipilih untuk melaksanakan kajian iaitu dua mewakili habitat 

hutan primer dan dua lagi mewakili habitat hutan terbalak secara terpilih. Lokasi hutan 

terbalak merupakan kawasan yang telah dibalak pada tahun 1989. Kaedah persampelan 

burung yang telah digunakan adalah kaedah pemerhatian secara langsung dan juga 

pengecaman burung melalui bunyi burung. Keseluruhannya sebanyak 81 spesies burung 

yang mewakili 32 famili telah dikenalpasti. Terdapat lebih banyak spesies burung 

Hirundo tahitica direkodkan di habitat hutan primer berbanding habitat hutan terbalak di 

mana lebih banyak spesies burung Malacopteron cinereum. Dari segi burung pemakan 

buah dan burung pemakan serangga, didapati bahawa 25 spesies burung pemakan 

serangga dikenalpasti di habitat hutan primer manakala 21 spesies burung pemakan 

serangga ditemui di habitat hutan terbalak. Sebanyak empat spesies burung pemakan 

buah yang ditemui di habitat hutan primer manakala hanya dua spesies yang ditemui di 

habtitat hutan terbalak. Hasil kajian menunjukkan bahawa aktiviti pembalakan telah 

memberi kesan yang negatif terhadap komuniti burung di Lembah Danum. Kesan yag 

serupa juga diperhatikan terhadap burung pemakan serangga dan burung pemakan buah. 

Sungguhpun demikian, hutan yang terbalak secara terpilih mencatatkan 28% daripada 

spesies burung yang dicatatkan di hutan primer. Ini menunjukkan bahawa hutan yang 

telah mengalarni gangguan khususnya 19 tahun selepas pembalakan masih mempunyai 

peranan penting dari segi pemuliharaan komuniti burung. 

ABSTRACT 

A study about the effect of selective logging on the bird community had been conducted 

in Danum Valley dipterocarp rainforest. This study which had been held in October and 

November 2007 focused on the insectivorous and frugivorous birds. Two sampling 

locations had been chosen to represent the primary forest and two other sampling 

locations were representing the selectively logged forest. The selectively logged forest 

was logged in the year of 1989, which were logged 19 years previously. The sampling 

method that been used were direct observations and bird's call identification. Overalls, 

there are 81 species representing 32 families had been identified. Hirundo tahitica is the 

dominant species recorded in the primary forest and Malacopteron cinereum is the 

dominant species in the selectively logged forest. Based on the feeding guild, there were 

25 species of insectivorous birds found in the primary forest and 21 species were found in 

the selectively logged forest. There were four species of frugivorous birds recorded in the 

primary forest but only two species of frugivorous were recorded in the selectively 

logged forest. This shows that logging activity have a negative impact to the bird 

community in Danum Valley. The insectivorous and frugivorous bids also received the 

same impact from the logging activity. However, 28% from the bird species that recorded 

in the primary forest were also recorded in the selectively logged forest. This show, the 

forest that had been disturbed by logging activity especially 19 years ago, has an 

important role in conserving the bird community. 

BABI 

PENDAHULUAN 

1.1 PENGENALAN 

Hutan hujan tropika dicirikan oleh curahan hujan secara relatif yang sangat lebat 

iaitu menjulat di antara 2000-4000 rom setahun. Walaupun hutan hujan tropika meliputi 

keluasan kawasan kira-kira 6--7% sahaja daripada keluasan kawasan daratan duni~ hutan 

jenis ini menampung lebih daripada 50% organisma hidup yang terdapat di dunia 

(Withmore, 1984). Hutan hujan tropika juga adalah unik memandangkan hutan jenis ini 

memainkan peranan penting sebagai penstabil iklim di mana ia bertindak sebagai "sinki 

karbon", mengawal hakisan tanah dan menyeimbangkan sumber air tempatan dan global 

melalui fungsinya dalam kitaran hidrologi (Heywood & Watson, 1995). 

Kepentingan dan peranan ekosistem hutan hujan tropika adalah jelas, tetapi saban 

tabun keluasan kawasan yang diliputi oleh hutan ini semakin mengecil. Malahan kadar 

pemusnahan hutan hujan tropika semakin meningkat setiap tabun (Barlow et al., 2006). 

Dianggarkan bahawa setiap negara tropika melindungi hanya kira-kira 4- 5% sahaja 

keluasan kawasan hutan hujan tropika masing-masing (Groombridge, 1992). Penebangan 

pokok balak secara besar-besaran menerusi industri pembalakan merupakan faktor utama 

menyebabkan pemusnahan dan gangguan kepada habitat hutan hujan tropika (Lambert, 

1992). Di Malaysia industri pembalakan ini telah bermula sejak tahun 1958 yang mana 

dilakukan secara pembalakan terpilih (Okuda et al., 2003). Di Negeri Sabah pembalakan 

bermula seawal tabun 1950-an (Marsh, 1989). Yayasan Sabah ditubuhkan pada tahun 

1966 dengan misi untuk memperbaiki kehidupan penduduk Sabah melalui pelbagai 

program amal yang terlibat secara langsung dalam sistem pendidikan. Pembalakan yang 

dijalankan di bawah pengawasan Yayasan Sabah bermula pada tahun 1970-an bagi 

menampung perbelanjaan bagi menjalankan aktiviti-aktiviti amal ini (Marsh & Greer, 

1992). Pemusnahan dan gangguan habitat hutan hujan tropika yang teruk telah 

mengakibatkan kepelbagaian biologi menjadi semakin terancam (Barlow et al., 2006). 

Kajian mengenai bagaimana aktiviti pembalakan mempengaruhi kepelbagaian 

biologi mungkin berguna untuk tujuan pengurusan pemuliharaan kepelbagaian biologi. 

Kajian terhadap komuniti serangga seperti yang dilakukan oleh Dumbrell & Hill (2005) 

di Lernbah Danum menunjukkan bahawa kepelbagaian rama-rama yang lebih tinggi di 

kawasan hutan primer berbanding hutan dibalak secara terpilih. Ini adalah disebabkan 

oleh perubahan struktur vegetasi akibat gangguan daripada aktiviti pernbalakan. 

Pembalakan terpilih menyebabkan pembukaan kanopi yang luas. Keadaan ini memberi 

impak kepada kehadiran rama-rama yang dominan di bahagian kanopi hutan (Dumbrell & 

Hill, 2005). 

Kajian terhadap mamalia keeil yang dilakukan oleh Lambert et aZ. (2005) di hutan 

bujan Amazon juga menunjukkan lebih banyak kehadiran mamalia keeil di butan yang 

tidak dibalak. Pembalakan pokok mahogani di hutan Amazon menyebabkan taburan biji 

benih dan kekaeang di hutan tersebut berkurang. Keadaan ini mendorong kepada 

pengurangan sumber makanan bagi mamalia keeil ini. Walau bagaimanapun, berdasarkan 

kajian yang dilakukan oleh Bernard (2004), didapati hasil tangkapan mamalia keeil 

meningkat dengan bertambahnya kepadatan pokok yang mereput, litupan sarap hutan dan 

pertumbuhan anak pokok. Seeara tidak langsung, pertambahan kepadatan pokok yang 

reput dan litupan sarap butan ini menyediakan habitat kepada serangga dan arthropod 

yang merupakan sumber makanan spesies mamalia keeil (Bernard, 2004). 

Kajian terhadap primat menunjukkan bahawa pembalakan memberi kesan 

negatifterbadap primat iaitu seperti orang utan (Knop et aZ., 2004). Sungguh pun begitu, 

keadaan ini merujuk kepada kajian yang dijalankan kurang daripada 20 tabun selepas 

pembalakan. Hasil daripada kajian terhadap kehadiran orang utan di hutan primer dan 

hutan terbalak secara terpilih (berusia lebih dari 22 tabun) di Sumatra menunjukkan tidak 

terdapat perbezaan kepadatan yang signifikan antara kedua-dua jenis hutan. Ini 

menunjukkan hutan yang terbalak seeara terpilib telah tumbuh semula dengan sempurna 

(Knop et aZ., 2004). Namun begitu, keadaan kanopi hutan terbalak adalah lebib terbuka 

berbanding hutan primer (Knop et aZ., 2004). 

Hanya terdapat beberapa kajian sahaja telah dilakukan terhadap kesan aktiviti 

pembalakan secara terpilib ke atas taburan burung di kawasan hutan hujan tropika di 

Malaysia. Walau bagaimanapun, kebanyakan kajian tersebut dilaksanakan pada komuniti 

burung di Semenanjung Malaysia dan memfokus kepada peringkat awal pertumbuhan 

semula hutan (Johns, 1986, 1989). Hanya beberapa kajian yang membandingkan biota di 

hutan primer dengan hutan-hutan sekunder yang berusia lebih dari 20 tahun (Wong, 1985, 

1986). Di Sabah terdapat beberapa kajian yang telah dijalankan terhadap kesan 

pembalakan terhadap taburan spesies burung (Lambert, 1992; Mohammed Zakaria 

Hussein, 1994; Bernard & Diun, 1999). Secara umumnya, Lembah Danum yang terletak 

dalam daerah Lahad Datu di bahagian pantai timur Negeri Sabah, menyimpan sebanyak 

52 famili, 186 genera dan 328 spesies burung (sumber dari Danurn Valley Management 

Plan, 1995). Sebanyak 13% daripada jumlah spesies yang telah direkodkan di Lembah 

Danum adalah spesies yang endemik di Negeri Sabah. 

1.2 TUJUAN KAJIAN 

Tujuan kajian ini dijalankan ialah untuk menentukan adakah pembalakan secara terpilih 

di hutan hujan tropika di Lembah Danum menyebabkan perubahan kepada komuniti 

burung khususnya merujuk kepada spesies burung pemakan buah dan pemakan serangga. 

Persampelan burung telah dijalankan di kawasan yang telah mengalami pembalakan 

secara terpilih kira-kira 19 tabun yang lalu dan juga di kawasan hutan primer. Hipotesis 

kajian ini ialah aktiviti pembalakan secara terpilih membawa kesan yang negatifterhadap 

kedua-dua spesies burung pemakan buah dan pemakan serangga. 

1.3 OBJEKTIF KAJIAN 

Objektifkhusus kajian ini adalah untuk: 

1. Membandingkan kekayaan dan komposisi spesies burung pemakan buah dan 

pemakan serangga di hutan primer dan hutan pembalakan secara terpilih di 

Lembah Danum. 

2. Membandingkan kelimpahan relatifburung pemakan buah dan pemakan serangga 

di hutan primer dan hutan pembalakan secara terpilih di Lembah Danum 

3. Membandingkan kepelbagaian spesies burung pemakan buah dan pemakan 

serangga di hutan primer dan hutan pembalakan secara terpilih di Lembah Danum. 

BAB2 

ULASAN KEPUST AKAAN 

2.1 Pembalakan Terpilih 

Pembalakan merupakan salah satu faktor yang dikenalpasti sebagai ancaman terbesar 

terhadap haiwan vertebrata di seluruh dunia seperti yang dinyatakan di dalam beberapa 

kajian terdahulu (Barlow et al., 2006; Lauck, 2005,). Sebanyak 3.5% daripada pokok-

pokok balak di hutan negeri Sabah ini adalah dibalak secara terpilib setiap tahun 

(Lambert, 1992). 

Pembalakan terpilih merupakan satu daripada kaedah pengeluaran balak secara 

komersil yang meluas digunakan di Asia Tenggara (Okuda et al., 2003). Kaedah ini 

melibatkan penebangan pokok-pokok tertentu iaitu pokok yang mempWlyai saiz dbh yang 

dibenarkan sahaja semasa proses pembalakan. Pada kebiasaannya, pembalak akan 

memilih pokok-pokok yang ingin ditebang di bawah pengurusan hutan (Okuda et al., 

2003). Kaedah pembalakan ini memberikan impak kepada struktur hutan, komposisi dan 

pertumbuhan semula hutan (Okuda et aI., 2003). 

Di Malaysia kaedah ini dilakukan dengan memilih pokok balak yang mempunyai 

ukuran paras dada (dbh) sekurang-kurangnya 50 cm dan berusia 30 tabun bagi 

pembalakan di Semenanjung Malaysia. Semenanjung Malaysia mengamalkan dua sistem 

pembalakan iaitu Sistem Seragam Malaya (Malayan Uniform System, MUS) yang 

diperkenalkan pada tahun 1948 dan Sistem Pengurusan Terpilih (Selective Management 

System, SMS) yang diperkenalkan pada tahun 1978 (Okuda et ai., 2003). MUS dilakukan 

dengan menebang pokok dengan diameter paras dada (dbh) 45 cm. SMS diperkenalkan 

apabila didapati MUS tidak sesuai untuk mengurus hutan dipterokarp berbukit di 

Semenanjung Malaysia. SMS menebang spesies pokok dipterokarp dengan dbh 50 cm 

bagi pokok berusia 25-30 tabun. Bagi pokok bukan dipterokarp, saiz dbh minimum pokok 

yang boleh ditebang adalah tidak kurang dari 45 em (Okuda et ai., 2003). Sistem yang 

sarna diamalkan di negeri Sabah dan Sarawak. 

Di Malaysia dianggarkan hanya 19.292 juta hektar sahaja keluasan hutan yang 

masih wujud pada tabun 2000 (surnber dari Organisasi Makanan dan Agrikultur PBB, 

2003) yang mana sebanyak 14.8 juta hektar (74.7%) adalah disimpan sebagai hutan 

pengeluar dan akan digunakan untuk tujuan pembalakan terpilih (Lambert, 1992). Aktiviti 

pembalakan telah menyebabkan jumlah keluasan hutan di Borneo berkurang semenjak 

tahun 1960 iaitu dari 90% kepada hampir 72% dalam tahun 1990. Sabah yang terletak di 

bahagian utara Borneo pula mempunyai hutan dengan keluasan 4.7 juta hektar. Seluas 2.7 

juta hektar pula telah dan akan dibalak untuk beberapa tahun akan datang yang mana 

hanya 229 510 hektar sahaja yang diwartakan sebagai hutan dara simpan kekal (Lambert, 

1992). 

2.2 Kesan Pembalakan Terhadap Hutan dan Hidupan Liar 

Aktiviti pembalakan menyebabkan bukaan kawasan kanopi dan perubahan struktur hutan 

di kawasan yang dibalak (Schulze & Zwede, 2006). Keadaan ini diburukkan lagi dengan 

pembukaan kanopi sebanyak 14-50% serta kematian pokok antara 10-20% dianggarkan 

berlaku walaupun hanya satu hingga tujuh batang pokok yang dibalak setiap hektar 

(Johns et al., 1996). Selain itu, perubahan struktur vegetasi hutan mengubah struktur 

litupan kanopi, iklim mikro dan komposisi flora dan fauna (Johns et al., 1996). Walaupun 

hanya 3-10% pokok yang ditebang untuk kegunaan komersil dari satu kawasan 

pembalakan secara terpilih, namun implikasi akibat penebangan tersebut mengakibatkan 

sebahagian besar pokok-pokok yang tidak dibalak di sekitar kawasan tersebut (40-80%) 

musnah (Sekercioglu, 2005). Pembinaan jalan pembalakan, pokok yang tumbang yang 

menghempap pokok sekitarnya, dan penggunaan mesin berat untuk tujuan pembalakan 

merupakan antara punca kemusnahan pokok-pokok tersebut (Sekercioglu, 2005). 

Disebabkan oleh pembalakan, litupan kanopi dan ketinggian kanopi berkurangan 

sementara saiz bukaan kanopi dan jarak antara pokok bertambah (Barlow et aI., 2006; 

Sekercioglu, 2005). 

Pembalakan juga memberi kesan terhadap kepelbagaian spesies fauna di kawasan 

yang dibalak. Antara haiwan yang terkesan akibat pembalakan adalah dari kumpulan 

anuran dan semut. Kepelbagaian anuran dan semut adalah lebih rendah di kawasan hutan 

yang mengalami pembalakan secara besar-besaran berbanding dengan hutan yang ditukar 

kepada kawasan pertanian. Walau bagaimanapun, berdasarkan kajian-kajian yang 

dijalankan hutan yang sekunder mempunyai kepelbagaian spesies yang rendah 

berbanding hutan matang (Dunn, 2004). 

Terdapat juga beberapa kajian dijalankan terhadap kesan pembalakan terhadap 

avifauna (Sekercioglu, 2005; Barlow et al., 2006). Pembalakan memberikan kesan yang 

jelas terhadap pengurangan kepadatan burung secara keseluruhannya. Berdasarkan kajian 

yang dijalankan kebe1akangan ini menunjukkan nilai biodiversiti bagi pertumbuhan 

semula hutan berdasarkan kajian terhadap burung meramalkan kekayaan spesies akan 

pulih semula kepada keadaan asal dalarn tempoh 20-40 tabun selepas hutan tersebut 

dibalak (Barlow et al., 2006). Oleh yang demikian, kebanyakkan kajian yang telah 

dijalankan menunjukkan hutan sekunder tua mempunyai persamaan dari segi komuniti 

spesies fauna dengan hutan primer yang berhampiran iaitu antara satu sarna lain. 

2.3 Kesan Pembalakan Terhadap Avifauna 

Bagi mengkaji spesies burung yang mana lebih terkesan akibat pembalakan secara 

terpilih ini, spesies-spesies ini telah dikelaskan mengikut tabiat pemakanannya. 

